
Dikjarazzjoni bil-miktub dwar l-iskart alimentari

Il-Parlament Ewropew,

– wara li kkunsidra l-Artikolu 123 tar-Regoli ta’ Proċedura tiegħu,

A. billi fil-biċċa l-kbira tal-Istati Membri sa 30% tal-prodotti tal-ikel jintremew bħala skart 
alimentari, u billi l-volum li jinħela fl-UE huwa biżżejjed biex isolvi l-problema tal-ġuħ 
fid-dijna,

B. billi l-prevenzjoni ta' kull tunnellata ta' skart alimentari għandha l-potenzjal li tiffranka 
4.2 tunnellata CO2 u tikkontribwixxi wkoll għal tnaqqis fl-użu ta' riżorsi bħalma huma z-
zokkor, l-enerġija jew l-art,

C. peress li attwalment 113 miljun ċittadin fl-UE qegħdin fir-riskju tal-faqar,

1. Iħeġġeġ lill-Kummissjoni u lill-Istati Membri jieħdu azzjoni kontra r-rata għolja ta’ ħela 
tal-ikel mill-partijiet kollha involuti fil-katina kollha tal-provvista tal-ikel u jistedinhom 
jgħaddu lill-organizzazzjonijiet ta' karità dawk il-prodotti tal-ikel li ma jistgħux jinbiegħu 
iżda għadhom tajbin għall-konsum; 

2. Jistieden lill-Kummissjoni u lill-Istati Membri jedukaw lis-soċjetajiet, jippromwovu l-
aħjar prattiki, iwettqu analiżi u jvaraw riklamar soċjali dwar il-ħela tal-ikel;

3. Jistieden lill-Kummissjoni timplimenta riforma tal-PAK li tikkontribwixxi għal katina tal-
provvista tal-ikel aktar effikaċi u sostenibbli; 

4. Jistieden lill-Kummissjoni tibda s-sena 2013 bħala s-sena Ewropea kontra l-ħela tal-ikel;

5. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni u lill-Parlamenti tal-Istati Membri.


